Профильле укытуда электив курслар
(Татар теле һәм әдәбияты укытучыларының
 август киңәшмәсендә уку өчен чыгыш)

Гомуми белем мәктәбенең югары баскычында профильле укыту концепциясендә әйтелгәнчә, өлкән классларда профильле белем бирү идеясен гамәлгә ашыру укучы алдына алга таба үз эшчәнлеге өчен тиешле профиль сайлап алу бурычын куя.

Шуның белән бәйләнешле рәвештә, профильле белем алуга әзерлек чоры, төп гомуми белем алганнан соң, укучыга педагогик, психологик, мәгълүмати яктан ярдәм итәрлек система булдыруны, IX класс укучыларын өлкән классларда уку профилен сайлап алу, башлангыч һәм урта профессиональ белем системасында укуны дәвам итү өчен тиешле мәгълүмат һәм юнәлеш бирүне күздә тота.

Фән курслары эчтәлеге һәм аларны оештыру формасы укучының теге яки бу фәннән белемен тирәнәйтергә юнәлтелгән булырга тиеш.

Юнәлеш бирү курслары укучының өлкән классларда уку профилен үзе сайлап алуга ярдәм итү өчен кертелә. Аларны уку модуле сыйфатында оештырырга һәм аз вакытта ( бер айда, бер чиректә ) үткәрергә тәкъдим ителә.

IX класс укучыларына профиль юнәлеше бирү һәм алар белән психологик - педагогик диагностика, анкета, консультация үткәрү, "көчне сынап карау"ны оештыру һ.б. профильле белем алу чараларын тәшкил итә. Мәктәпнең югары баскычындагы профильле һәм профильле булмаган классларында, башлангыч һәм урта һөнәри белем учрежденияләрендә укуны дәвам иттерүне проектлаштыруда укучыларга психологик - педагогик ярдәм итү профильле юнәлеш бирүнең максаты булып тора.

Профильле укытуга әзерлекне оештыру өчен өстәмә мөмкинлек сыйфатында түбәндәгеләр тәкъдим ителә:

· сайлап алу курсларын оештыруда классларны төркемнәргә бүлү, бу исә укыту процессын индивидуальләштерергә, проект һәм эзләнү -тикшеренү эшчонлеген тагын да активрак кулланырга мөмкинлек тудыра;

· профильле укытуга әзерлек курсларын укытуга башлангыч, урта һәм югары һөнәри уку йортларында, фән, производство өлкәсендә һ.б. тармакларда эшләүчеләрне тарту;

· укучыларга һөнәр юнәлеше бирү максатыннан түгәрәк, клуб, студияләр оештыру, укучыларны үзләренә тиешле профиль сайлауга "якынлаштыру", аларның белем алуда шәхси мәнфәгатьләрен канәгатьләндерү өчен өстәмә белем бирү мөмкинлекләреннән файдалану;

· хәзерге заман мэгьлүмати һәм коммуникацион технологияләрне (интернетны, ПЭ-дискларны, укытуның дистанцион формаларын) куллану;

· экстернатны куллану, мондый очракта укучыга теге яки бу фәннән укыту формасын мөстәкыйль сайлап алу мөмкинлеге бирелә.

Электив курслар ( сайлап алу курслары )мәктәпнең өлкән классларында профильле укыту системасында зур әһәмияткә ия. Хәзерге мәктәптәге факультатив курслардан аермалы буларак, өлкән класс укучылары өчен электив курсларны өйрәнү мәҗбүри.

Россия Мәгариф министрлыгы тарафыннан хупланган "Гомуми белем бирүнең югары баскычында профильле укыту концепциясе" нигезендә өлкән класссларда белем эчтәлеген дифференцияләштерү өч төрдәге курсларны ( база, профиль, электив ) төрлечә аралаштыру нигезендә гамәлгә ашырыла. Бу өч төрдәге курсларның һәрберсе профильле укытуны гамәлгә ашыруга үз өлешен кертә.Әмма һәр төрдәге курс өчен билгеле бер бурычларны аерым күрсәтергә мөмкин.

Гомуми белем бирүнең база курслары барлык укучылар өчен мәҗбүри булган белем бирүнең инвариатив өлешен чагылдыралар, һәм алар укучыларның гомуми белем алуын төгәлләүгә юнәлтелгән. Профильле курслар аерым фәннәрне тирәнтен укытуны һәм мәктәп тәмамлаучыларны иң беренче чиратта алга таба һөнәри белем алуга әзерләүне күздә тота. Электив курслар исә барыннан да бигрәк һәр укучының белем алуда шәхси мәнфәгатьләрен, ихтыяҗын һәм һәвәслеген үстерү белән бәйләнгән. Нәкъ менә алар чын - чынлап шәхси белем бирү программаларын булдыруның мөһим чарасы булып тора, чөнки болар, һәр укучының кызыксынуын, сәләтен, алга таба тормыш планнарын искә алып, белем эчтәлеген сайлау белән күп яктан бәйле.Электив курслар өлкән класс укучыларының төрле - төрле белем алу ихтыяҗын канәгатьләндерүдә база һәм профильле курсларның күп яктан чикләнгән мөмкинлеген "тулыландыра".

Профильле белем бирүдә электив курсларның шушы роле аларның нинди эш башкарырга тиешлеген һәм бурычларын билгели.

Куелышларына карап, электив курсларны берничә төргә бүләргә, аларның берәрсе профильле крсларның "өскормасы" булырга һәм аеруча сәләтле укучыларга теге яки бу укыту фәнен югары дәрәҗәдә өйрәнүне тәэмин итәргә мөмкин. Башка элективлар исә предметара бәйләнешне тәэмин итәргә һәм бер - берсенә якын торган фәннәрне профильле дәрәҗәдә өйрәнү мөмкинлеген булдырырга тиеш. Икътисад профилен сайлаган укучылар өчен - "математик статистика" курсы, индустриаль - технологик профиль өчен - "компьютер графикасы", гуманитар профиль өчен "Сәнгать тарихы" шундый электив курсларга мисал булып тора. Электив курсның өченче төрле уку фәннәренең берсе база дәрәҗәсендә өйрәнелә торган профильле класста укучыга бу фәннән бердәм дәүләт имтиханына тирәнтен әзерләнергә ярдәм итәр. Электив курсларның тагын бер төре хезмәт базарында уңышка ирешү өчен, укучыларның тагын да нәтиҗәлерәк белем алуына юнәлтелергә мөмкин."Эш башкару" яки "Эшлекле инглиз теле", халыкка хезмәт күрсәтү өлкәсенә кадрлар әзерләү курслары шундый курсларга мисал булып тора ала. Шулай итеп, күп кенә өлкән класс укучысының танып-белү мәнфәгате еш кына гадәти мәктәп фәннәре кысаларыннан чыга, алар, укучылар үзләре сайлаган профильдән тыш, башка эшчәнлек өлкәсендә дә кулланырга мөмкин. Бу исә өлкән классларда "фәннән тыш", яки "фәннең үз эчендә" рәвешендәге электив курслар барлыкка килүне билгели.

Теге яки бу электив курсларны гамәлгә кертү мөмкинлегенә һәм педагогик максатчанлыкка бәя биреп, гамәли мөһим бурычларны хәл итү өчен, аларны  өйрәнгәндә эшчәнлек күнекмәсе һәм ысуллары формалаштыру, һөнәр юнәлеше бирүне дәвам итү, сайлаган һөнәргә ия булу мөмкинлеген һәм ысулларын күз алдына китерү кебек бурычларны да онытмаска кирәк.

Электив курслар мәктәптә мәгариф учреждениесе компонентына бирелә торган вакыт исәбенә гамәлгә ашырыла.

Электив курсларны укыту өчен аларны укыту программалары һәм әсбаплары, бу курсларны укытуның тулаем методик системасын булдырырга кирәк. Профильле укыту белем эчтәлеген дифференцияләү генә түгел, кагыйдә буларак, башкача оештырылган укыту процессы да ул.

Нәкъ менә шуңа күрә аерым профильләрне якынча укыту планнарында электив курсларны укыту өчен бирелә торган вакыт кысаларынд X - XI классларда гамәли дәресләр үткәрү, проектлар төзү, эзләнү - тикшеренү эше оештыруга сәгатьләр күрсәтелгән.

Белем бирүнең бу фомалары укучыларның мөстәкыйль уку эшчәнлеген үстерү, укытуның яңа методларын ( мәсәлән, дистанцион укыту,эшлекле уеннар һ.б.) куллану электив курслар дәресләрен уңышлы үткәрү очен мөһим фактор булып тора.

Профильле     укытуда     электив     курслар
укытуны

дифференцияләштерү һәм индивидуальләштерү чарасы. Бу очракта белем бирү процессының структурасында, эчтәлегендә һәм аны оештыруда укучыларның мәнфәгате, сәләте, һәвәслеге тулырак искә алына, өлкән класс укучыларына укуларын профессиональ мәнфәгатьләре һәм теләкләре нигезендә алга таба дәвам иттерү өчен тиешле шартлар булдырыла. Укучыга үзе теләгән белем һәм күнекмәләр алу, үзенә киләчәккә һөнәр сайлау мөмкинлеге арта.

